
Komuna e Pejës/Peć

Disa muaj para fillimit të konflikteve në 
Kosovë, Skënderi me familje kanë kalu­
ar nga Vitomirica në Pejë/Peć. Në datën 
27.04.1998, ai shkoi në Strellc të Ulët/
Donji Streoc [Deçan/Dečan], për një vizitë 
te motra e vet, Sadete Bajramaj. U nis me 
veturën e tipit Golf 2 të ngjyrës së kuqe. Me 
vete i kishte 3,000 DM. Dy ditë më vonë, 
familjarët mësuan se Skënderi nuk kishte 
arritur në Strellc të Ulët/Donji Streoc. Fa­
ti i tij nuk është ndriçuar deri më sot. Në 
evidencën e KNKK-së, zhdukja e tij është  
regjistruar në lëndën me numrin rendor 
YUK-050132-01. 
Burimet: deklarata D.D, FDH-29579; KNKK, 
Persona të zhdukur.., FDH-9795.

Ramë (Mete) Sefaj
(30.03.1982, shqiptar nga Zllapeku/Zlopek, ko­
muna e Pejës/Peć, nxënës)

Në datën 28.04.1998, Rama doli nga 
shtëpia për ta çuar bagëtinë në kullotë, në 
livadhin afër shtëpisë. Më vonë, nga ora 
15:00, pasi mësoi se lopët u larguan nga 
livadhi, ai doli për t’i kthyer. Nuk u kthye 
më. Familjarët e kërkuan për disa ditë 
rresht, por pa sukses. Trupin e tij të pajetë 
e kanë gjetur më 25.06.1998, në një livadh 
ndërmjet fshatrave Zllapek/Zlopek dhe 
Loxhë/Lođa, tre kilometra larg shtëpisë së 
familjes Sefaj. Pranë trupit të tij e kanë gje­
tur një karikator të zbrazët dhe kapelën e 
ushtrisë serbe. Po atë ditë, Ramën e kanë 
varrosur në varrezat e Zllapekut/Zlopek.
Burimi: deklarata B.S, FDH-12908.

Rifat (Sadri) Shala
(17.05.1968, shqiptar nga Barani/Barane, komu­
na e Pejës/Peć, kimist i diplomuar, i pamartuar) 

Në datën 5.05.1998, rreth orës 20:00, Rifa­
ti me vëllain Smajlin shkuan për një vizitë 
te një kushëri në fshatin Llugaxhi/Lugađi­
ja [komuna e Pejës/Peć]. Në kthim e sipër, 
përderisa me makinë po kalonin nëpër 
fshatin Buçan/Bućane, mbi ta ishte ha­
pur zjarri nga të gjitha anët. Rifati ka gje­
tur vdekjen në vend, ndërsa i vëllai u plagos 
rëndë. Familjarët e kanë varrosur Rifatin në 
varrezat në Baran/Barane, më 7.05.1998.

Burimet: deklarata S.S, FDH-12880; KMDLNJ, 
Buletini, num.7, prill-qershor 1998, 143, FDH-
23816.

Dorin (Jovan) Giula
(10.07.1978, rumun nga Fshati i Ri i Banatit, 
komuna e Pançevës, bujk, i pamartuar, pjesëtar 
i UJ-së)

Dorini jetonte me prindërit, Jovanin dhe 
Aurelinë. Merrej me bujqësi dhe suva­
tim. Ishte anëtar i orkestrës së fshatit. Në 
muajin dhjetor të vitit 1997, ka shkuar në 
shërbimin e rregullt ushtarak në Plav [Mali 
i Zi]. Ka qenë i sistemuar në kuadrin e Ba­
talionit të 74, i cili ishte specializuar për ve­
prime në zonat kufitare. Në muajin prill të 
vitit 1998, e kanë transferuar në postbllo­
kun ushtarak Bogiqevica [Plav, Mali i Zi]. 
Në datën 7.05.1998, Dorini u nis në pa­
trullim, së bashku me tre ushtarë të tjerë. 
Ishte në krye të patrullës. Patrulla hasi në 
pjesëtarët e UÇK-së, të cilit ishin duke e 
kaluar kufirin [të shikohet regjistrimi në 
vijim]. Në përleshjen e armatosur në mes 
të dy anëve, një plumb e ka qëlluar Dori­
nin në zemër. Familjarët e kanë varrosur 
në varrezat e Fshatit të Ri të Banatit, më 
9.05.1998. 
Burimet: deklarata J.G, FDH-26095; USCG 
KGDH, Regjistri.., FDH-8817; SV SRJ, Junaci 
otadžbine, 26,27; KKMKRFJ, Personat.., FDH-
10832; SMIP, Teroristički.., III, 792.

Bahri (Rrahman) Fazliu
(31.08.1971, shqiptar nga Prishtina/Priština, 
ekonomist, pjesëtar i UÇK-së)

Në vitin 1989, Bahriu i ka kaluar gjashtë 
muaj në burg për shkak të aktivitete­
ve kundër pushtetit serb. Ka marr pjesë 
në themelimin e Lëvizjes Kombëtare për 
Çlirimin e Kosovës. Ka qenë redakto­
ri përgjegjës i mujores Çlirimi. Në fund 
të muajit prill të vitit 1998, ka shkuar në 
Shqipëri për të organizuar korridorin për 
transportin e armatimeve në Kosovë. Gjatë 
kthimit, më 7.05.1998, Bahriu u qëllua për 
vdekje gjatë përleshjes së armatosur me 
pjesëtarët e UJ-së, e cila ka ndodhur në 
trekëndëshin kufitar mes Shqipërisë, Malit 
të Zi dhe Kosovës, te postblloku Bogiqe­
vica [Plav, Mali i Zi]. Shqiptarët e Plavës 


